
“Bandingan (derma) orang-orang ned
yang membelanjakan hartanya
pada jalan Allah, ialah sama
seperti sebiji benih yang tumbuh
menerbitkan tujuh tangkai
tiap-tiap tangkai itu pula cunulk BTt
mengandungi seratus biji. Dan 8
(ingatlah). Allah akan
melipatgandakan pahala bagi
sesiapa yang dikehendaki-Nya,
dan Allah Maha Luas (rahmat)
kurnia-Nya, lagi meliputi ilmu
pengetahuan-Nya.”

(QS. Al-Baqarah: 261)

Yayasan Waqaf Malaysia

PROFIL

Yayasan Waqaf Malaysia (YWM) ialah entiti wakaf kebangsaan. lanya
telah ditubuhkan dengan rasminya pada 23 Julai 2008 di bawah Akta
Pemegang Amanah [Pemerbadanan] 1952 oleh Jabatan Wakaf, Zakat
dan Haji (JAWHAR).

Lembaga Pemegang Amanah (Board of Trustees) YWM dipengerusikan
oleh Menteri di Jabatan Perdana Menteri (Hal Ehwal Agama) dan Naib
Pengerusi ialah Ketua Pengarah JAWHAR. Ahli-ahli Lembaga Pemegang
Amanah yang lain terdiri daripada wakil Majlis Agama Islam Negeri
(MAIN). agensi kerajaan dan tokoh korporat.

UNDANG-UNDANG
DIGUNAPAKAI

YWM diperbadankan di bawah Akta Pemegang Amanah
(Pemerbadanan) 1952 [Akta 2581.

Undang-undang berkaitan wakaf yang digunapakai adalah merujuk
kepada enakmen-enakmen berkenaan wakaf di MAIN -dan
undang-undang Malaysia yang berkuatkuasa.

Menjadi peneraju dalam pembangunan wakaf di Malaysia.

4 Menggunakan mekanisme wakaf selari dengan Maqasid Syariah yang
keberhasilannya memberi manfaat untuk Ummabh sejagat.

# Menjadi pengasas (trend-setter) dalam pembangunan wakaf yang
akan menjadi rujukan seluruh dunia.

® Memaksimakan pembangunan hartanah wakaf sedia ada dan
meminimakan hartanah wakaf yang tidak dibangunkan.

OBJEKTIF

mMembungun dan

memajukan harta wakaf
di seluruh negara melalui
jalinan kerjasama dengan

MAIN selaku pemegang

amanah tunggal wakaf

/AP

Membangun dan
memajukan harta wakaf dan Menjana modal melalui
harta umat Islam bagi tujuan kaedah-kaedah kontemporari,
khairat dan amal jariah D= e={ terkini dan inovatif bagi
melalui pembangunan memaksimumkan
ekonomi, pendidikan, sosial manfaat wakaf
dan kebajikan umat Islam

@ @ Menangani
masalah ketidaksamaan
Menyempurnakan — sosio-ekonomi di kalangan
amanah pewakaf _ umat Islam secara progresif
dan produktif, khususnya bagi

mengurangkan jurang
kemiskinan

#InspirasiPewakaf
1. PEWAKAF
SETIA YWM

/

PUAN HAJAH YUSNAH BINTI MOHD YUNUS
77 TAHUN
KUALA LUMPUR

——

IKON WAKAF YWM
TAHUN 2021

Puan Hajah Yusnah, 77 tahun. seorang bekas pensyarah di
Institut Perguruan di Kuala Lumpur. Mempunyai 3 orang anak

dan kini menetap di Bukit Damansara, Kuala Lumpur.

Saban tahun, Hajah Yusnah tidak lokek untuk mewakafkan
wang tunainya di YWM dan seluruh MAIN. Beliau percaya
dengan berwakaf akan menambahkan lagi rezeki dan

keberkatan hidup beliau sekeluarga.

Menariknya Hajah Yusnah akan mengajak pegawai daripada
YWM dan setiap MAIN ke rumahnya untuk menyampaikan
sumbangan wakaf beliau sekeluarga. Rumahnya menjadi
lokasi wajib para pegawai wakaf setiap tahun. Beliau sentiasa
menceritakan bagaimana dengan berwakaf ini telah
mengubah hidupnya lebih tenang dan merasa penuh

kecukupan.

‘Dalam rezeki saya. ada rezeki orang lain’ ujar Hajah Yusnah.
Beliau berpesan berwakaflah kerana Allah SWT kerana tidak
akan kurang harta kita jika berwakaf atau berinfaq ke jalan
Allah SWT. Atas kepercayaan beliau terhadap YWM dan
semua MAIN, beliau tekad akan terus berwakaf selagi nyawa

dikandung badan.

#InspirasiPewakaf
2. PEWAKAF
POTONG GAJI

ENCIK MOHAMAD SHAHRIL BIN HUSSAIN
38 TAHUN
KUALA BARU, MELAKA

Encik Mohamad Sharil, 38 tahun merupakan seorang pewakaf

YWM sejak tahun 2014 lagi.

Beliau kini bekerja sebagai seorang pendidik dan amalan
berwakaf ini telah mula dipupuk sejak kecil oleh ibu bapanya.
Walaupun diuji dengan kesusahan sewaktu kecil. ibu bapanya
sentiasa mendidik agar tidak kedekut untuk berkongsi rezeki

dan percaya dengan rezeki Allah SWT.

Dari situ, beliau menanamkan azam dan niat untuk teruskan
amalan berwakaf untuk membantu mereka yang memerlukan.
Mula berwakaf di YWM setelah mengetahui mengenai YWM

melalui televisyen dan media sosial.

Beliau percaya dengan berwakaf atau berinfaq ke jalan Allah
SWT. Allah SWT akan mengurniakan lebih banyak ganjaran
pahala kepadanya dan keluarganya. Beliau percaya dengan

memberi tidak akan mengurangkan sedikit pun hartanya.

3. PEWAKAF TERTINGGI
- poTongGgais

- #Inspirasi

KUALA LUMPUR

DOKTOR PAKAR PERUBATAN i

Dr. Mohd Azizan, 51 tahun merupakan seorang doktor yang kini
bertugas di Hospital Putrajaya, Putrajaya. Beliau merupakan
pewakaf tertinggi bagi pewakafan melalui potongan gaqji di

YWM sejak tahun 2017.

Amalan sedekah menjadi sebahagian daripada amalan harian
sejak dari kecil. Hasil daripada didikan sejak kecil ini, Dr. Azizan
sentiasa berusaha untuk bersedekah atau menyumbang demi

membantu mereka yang memerlukan.

Beliau memilih untuk berwakaf di YWM menerusi skim
potongan gdji kerana ia memudahkan urusan beliau untuk
berwakaf kerana transaksi pemotongan akan dilaksanakan
secara automatik. Berwakaf di YWM menjadi pilihan Dr. Azizan
atas keyakinan dan kepercayaan terhadap kredibiliti YWM

dalam mengurus dan melaksanakan wakaf di Malaysia.

Beliau amat bersyukur dan berterima kasih kepada kedua ibu
bapanya kerana mendidik dan menerapkan amalan
bersedekah dan berwakaf ini dalam dirinya sejak kecil. Beliau
yakin bahawa dengan berwakaf. rezeki yang diperolehi
adalah berkat dan Allah SWT akan melipatgandakan lagi pada

masa akan datang.

#InspirasiPewakaf
4. PCWAKAF TCRTINGGI
‘One-oFF’

N ENCIK MOHD SHAMSHIR BIN MOHD IBRAHIM
63 TAHUN
BUKIT JELUTONG, SELANGOR

Encik Mohd Shamshir, 63 tahun merupakan seorang pewakaf
yang telah berwakaf secara one-off di YWM bermula pada
tahun 2021. Beliau merupakan salah seorang penerima wakaf
bagi kategori Pewakaf Tertinggi One-Off di Malam Apresiasi
Pewakaf YWM pada tahun 2022.

Beliau sebelum ini berkhidmat dalam sektor swasta telah mula
mengenali YWM melalui iklan di televisyen dan mula berminat
untuk mewakafkan sejumlah tunai ke YWM. Atas keyakinan itu,
beliau telah hadir sendiri ke kaunter YWM untuk mewakafkan

wang tunainya.

Beliau yakin dan percaya bahawa setiap rezeki yang
diterimanya itu lebih berkat jika dikongsi dan diinfagkan ke
jalan Allah SWT. ‘Wakaf ini saham akhirat saya'. Ini antara
ungkapan yang diutarakan oleh Encik Shamshir dan menjadi
pegangannya dalam meneruskan amalan berwakaf. Beliau
dengan duit yang diwakafkan itu akan dimanfaatkan untuk

mereka yang memerlukan.

#InspirasiPewakaf
5. PEWAKAF
MUDA (FPX)

ENCIK AMIR IZZWAN BIN ABU HASAN
25 TAHUN
SELANGOR

PENGANALISA KREDIT k

Merupakan graduan ljazah Sarjana Muda Matematik daripada
Universiti Kebangsaan Malaysia (UKM). Telah mula bekerja
pada tahun 2023 dan kini berkhidmat sebagai Penganalisa
Kredit di salah sebuah bank terkemuka.

Encik Amir mula mengenali YWM sejak belajar di UKM
menerusi laman sosial YWM dan mula mengenali ibadah wakaf
dan manfaatnya. Sejak dari itu, Encik Amir mula berwakaf dan
menganggap wakaf ini sebagai salah satu saham akhiratnya
yang akan diberi ganjaran oleh Allah SWT. Encik Amir percaya
kepada rezeki Allah dan menganggap wakaf sebagai kunci
dan pintu kepada rezeki yang akan dikurniakan oleh Allah
SWT.

Encik Amir yakin dan percaya dengan pengurusan wakaf oleh
YWM kerana dapat melihat agihan manfaat wakaf
dilaksanakan dengan baik dan telus oleh YWM. Beliau memilih
untuk melaksanakan wakaf secara one-off menerusi FPX
kerana dapat merasai dengan lebih peribadi apabila
melaksanakan transaksi wang tunai itu secara atas talian.

Encik Amir tidak mengharapkan sesuatu balasan secara terus
daripada Allah SWT setelah berwakaf, tetapi beliau berwakaf
atas dasar untuk membantu mereka yang memerlukan,
sebagai saham akhirat untuk membantu ahli keluarga yang
telah meninggal agar mereka dipermudahkan di ‘sana’.

Menurutnya, wakaf bukanlah satu paksaan, tapi satu
kesedaran. Selain untuk saham akhirat, wakaf amat penting
dari sudut ekonomi. Berwakaflah untuk saham akhirat dan
untuk pembangunan sosioekonomi.

"Saya anggap wakaf ni sebagai saham akhirat saya. Dan
wakaf ni bukan untuk diri saya sahaja. Tapi untuk keluarga, ibu
bapa saya dan yang telah meninggal dunia.”

Beliau mengharapkan YWM terus maju dalam pembangunan
wakaf dan terus mendapat kepercayaan orang ramai
khususnya dalam kalangan belia untuk berwakaf.

#InspirasiPewakaf
6. PEWAKAF
NON MUSLIM

S )

ENCIK HIl HONG Wee
38 TAHUN
SIBU, SARAWAK

Encik Hii Hong Wee, 38 tahun yang berasal dari Sibu, Sarawak
mula berwakaf di YWM pada tahun 2020. Beliau mula
mengenali YWM melalui iklan di televisyen dan berminat untuk
menyumbang secara tunai kerana ingin membantu mereka

yang memerlukan.

Beliau percaya dengan berbuat baik sesama manusia beliau
turut akan mendapat kebaikan itu kelak. Beliau sangat
menyokong usaha YWM dalam membantu mereka yang
memerlukan khususnya sewaktu negara berdepan dengan

pandemik wabak Covid-19 pada tahun 2020.

Beliau berharap YWM akan terus maju dan dapat membantu
lebih ramai masyarakat yang memerlukan di luar sana tanpa

mengira kaum, bangsa dan agama.



e #IniKisahWakafku

Moga dengan sumbangan
yang sedikit ini menjadi
bekalan berpanjangan buat
saya di ‘sana’ nanti.

79

Dalam rezeki kita,
ada rezeki orang lain.
Percayalah, lagi banyak kita
wakaf, sedekah atau infaq
kerana Allah SWT, lagi
banyak Allah SWT akan
bagi rezeki.

#KisahkuBersamaWakaf
1. WAKAF PENDIDIKAN
" (WAKAF KUDA)

|‘ | wll_ \ 4

ENCIK MUHAIMMAD SHAFIKI BIN HUZAIR

Encik Shafiki. berumur 19
tahun yang merupakan anak
istimewa (autisme. speech
delay dan masalah saraf)
telah mengikuti sesi terapi dan
pembelajaran di Rubinga
Heritage selama 6 tahun. Pada
awalnya, beliau tidak dapat
bertutur, memegang objek
dengan baik dan tidak
menunjukkan sebarang respon
atau tindak balas dalam
perlakuannya.

Namun, setelah mengikuti sesi
terapi bersama kuda wakaf
yang bernama Ablaq. Encik
Shafiki mula menunjukkan
tindak balas yang baik dan
responsif setelah dibawa
menaiki kuda wakaf.
Sehingga kini. Ablaq menjadi
kuda pendamping yang amat
akrab dengan beliau.

Setelah hampir 6 tahun
mengikuti sesi terapi dan
pembelajaran di sini, Encik
Shafiki mula boleh bercakap.
berjalan dan  membaca
sebagaimana  kanak-kanak
lain. Meningkat remadja, beliau
mula bekerja secara sambilan
di Rubinga Heritage sebagai
salah satu kesinambungan sesi
terapi atas permintaan
keluarga. Encik Shafiki turut
membantu para pelajar lain
yang mengikuti sesi terapi di
situ.

Perkembangan Encik Shafiki
ini sedikit sebanyak memberi
motivasi kepada pihak
Rubinga Heritage untuk terus
membantu anak-anak autisme
dan istimewa yang sedang
mengikuti sesi terapi dan
pembelajaran di sini.
Sokongan keluarga yang tidak
berbelah bahagi turut menjadi

salah satu faktor penguat
kepada perkembangan
beliau.

Kami dapat melihat sendiri
bagaimana Encik  Shafiki
sangat menghayati  dan
mendalami ilmu-ilmu dalam
penjagaan kuda dan beliau
boleh bekerja dengan baik
dan sangat dedikasi. Jelas

terlihat hubungan yang amat
akrab yang terjalin antara
Encik Shafiki dan kuda wakaf
yang bernama Ablaq.

#KisahkuBersamaWakaf
2. WAKAF HALAL PKS

ENCIK CHONG SooNn WAH
PENGARAH
TST BIOCEUTICAL SDI. BHD.

PENERIMA MANFAAT WAKAF HALAL PKS
- FARMASEUTIKA

Sdn. Bhd.
syarikat

TST Bioceutical
adalah sebuah
farmaseutikal yang
mengeluarkan  suplemen /
makanan tambahan  untuk
kesihatan.  Syarikat  yang
terletak di Ipoh. Perak ini
ditubuhkan pada tahun 2002
dan beroperasi sehingga hari
ini.

TST Bioceutical Sdn. Bhd. telah
menerima dana Wakaf Halal
PKS bagi tujuan pembelian
mesin automatik untuk mengira
tablet / kapsul suplemen yang
dikeluarkan di kilang.

Menurut Encik Chong Soon Wah,
pemilik TST Bioceutical Sdn.
Bhd berkata, sebelum
mendapat bantuan dana Wakaf

Halal PKS., pihaknya hanya
menggunakan mesin separa
automatik sahaja dan

akibatnya mereka tidak dapat
memenuhi permintaan yang
tinggi memandangkan tahap
pengeluaran mengambil masa
yang panjang. Dengan adanya
dana Wakaf Halal PKS, tahap
pengeluaran kilang lebih
produktif dan cepat setelah
pembelian mesin automatik
sepenuhnya digunakan.

Pandemik  Covid-19  telah
meninggalkan impak yang
besar kepada TST Bioceutical
Sdn. Bhd. dan Dana Wakaf Halal
PKS banyak membantu syarikat
ini untuk kembali bangkit dalam
sektor perniagaan. Beliau amat
teryja apabila mengetahui
bahawa dana Wakaf Halal PKS
ini terbuka untuk pemilik
perusahaan kecil dan
sederhana tanpa mengira
kaum. bangsa dan agama.

Beliau amat berterima kasih

dan mengharapkan usaha
seperti ini dapat diteruskan
agar lebih ramai usahawan

yang memerlukan di luar sana
dapat dibantu.

#KisahkuBersamaWakaf
3. WAKAF BANGUNAN
~  KOMERSILYWM

. | ENCIK ABDULLAH HANIF BIN RAHIM
R 33 TAHUN :
J BERASAL SCLANGOR s
——————

1

PENYECWA BANGUNAN WAKAF
DI BANGI, SELANGOR

Encik Abdullah merupakan
pemilik Al-Khautsar EduKids
Sdn. Bhd. cawangan Bangi yang
merupakan  sebuah  pusat
pendidikan dan penjagaan bagi
kanak-kanak terletak di
bangunan milik YWM.

Al-Khautsar EduKids
menyediakan  perkhidmatan
penjagaan dan pendidikan bagi
kanak-kanak berumur 2 bulan
hingga 6 tahun. Al-Khautsar
EduKids turut menyediakan
perkhidmatan penjagaan bagi
kanak-kanak istimewa seperti
kanak-kanak autisme, speech
delay dan disleksia yang
berumur dari 2 bulan hingga 7
tahun.

Bermula pada tahun 2019
sebagai Zahan EduKids Sdn.
Bhd. dan berkembang kepada
Al-Khautsar EduKids Sdn. Bhd.
pada tahun 2020. Akibat
pandemik Covid-19 pada tahun
2020, Al-Khautsar EduKids turut
terkesan dari segi kedudukan
kewangannya dan YWM disini
hadir dengan menawarkan
bangunan yang tawaran kadar
sewaan yang lebih rendah
berbanding bangunan komersil
yang lain di sekitar Bangi.
Sehingga kini terdapat 90
orang kanak-kanak termasuk 13
orang kanak-kanak istimewa.

Sudah semestinya pelbagai
cabaran yang dihadapi oleh
Encik Abdullah dalam
mengemudi Al-Khautsar
EduKids namun disebabkan
minatnya yang mendalam
dalam bidang pendidikan dan
penjagaan kanak-kanak beliau
tekad meneruskan perniagaan
ini. Selain elemen wakaf
terlibat, elemen zakat turut
diterapkan di dalam
perniagaan Encik Abdullah.
Kemudahan wang zakat turut
disalurkan kepada ibu bapa

pelajar yang tidak
berkemampuan di  dalam
bentuk bayaran bulanan
kepada pihak Al-Khautsar
EduKids.

Alhamdulillah, sejak beroperasi
di bangunan YWM, sambutan
daripada masyarakat sekitar
amat memberangsangkan
memandangkan kedudukan
bangunan yang strategik dan
mudah akses. Selain faktor
kedudukan yang strategik dan
bayaran sewaan yang lebih
rendah, Encik Abdullah lebih
memilih bangunan YWM
memandangkan bayaran
sewaan yang dibayarnya itu
akan turut dikembalikan ke
kantung wakaf dan akhirnya
akan turut dimanfaatkan untuk
mereka yang memerlukan.

Ve

#KisahkuBersamaWakaf
4. WAKAF TUNAI KHAS
PERKHIDINATAN AIR

(WAKAF AIR)

ENCIK WAKIMAN SARNO
68 TAHUN

PROJEK WAKAF AIR DI
KAMPUNG MELAYU SeeLoNnG,
SEnAl, JOHOR BAHRU

Encik Wakiman merupakan
seorang penduduk yang telah
tinggal di kampung Melayu
Seelong. Senai. Johor hampir 18
tahun. Sebelum ini beliau
bekerja sebagai pengawal
keselamatan dan telah berhenti
kerja kerana ingin
mengusahakan ladang kelapa
sawitnya. Menurutnya terdapat
penduduk yang tinggal di situ
tidak mendapat bekalan air

bersih  hampir 30 tahun
memandangkan keadaan
geografi kampung mereka
yang berbukit.

Sepanjang tinggal di situ, beliau
tidak dapat menikmati bekalan
air bersih sebaliknya terpaksa
bergantung kepada kolam
takungan semula jadi, tadahan
air hujan dan air bukit.

Beliau akan menggunakan
sumber air kolam tadahan bagi
tujuan mandi dan sebagainya
manakala bagi tujuan minuman
beliau akan menggunakan air
tadahan hujan atau air bukit.
Setiap hari beliau terpaksa
mengangkut air  daripada

kolam tadahan yang jaraknya
hampir 500
rumahnya.

meter dari

Encik Wakiman bekerja yang
sebagai pekebun kelapa sawit
terpaksa meredah hutan kelapa

sawit untuk mendapatkan
bekalan air pada setiap hari.
Malah sepanjang proses

penanaman dan membesarkan

kelapa sawit beliau hanya
bergantung kepada kolam
tadahan air semula jadi di
kawasan kebun berbukit
tersebut.

Menerusi projek Wakaf

Perkhidmatan Air atau dikenali
sebagai Wakaf Air, seramai 16
buah keluarga telah mendapat
bekalan air bersih menerusi
pelaksanaan  penyambungan
sistem retikulasi dan takungan
tangki sedutan berkapasiti 500
gelen. Air ini kemudiannya akan
dipam ke tangki pengimbang
berkapasiti 1.500 gelen sebelum
disalurkan ke rumah penduduk
kampung yang terlibat.

il 2dg

#KisahkuBersamaWakaf
5. PROJEK BAZAR
WAKAF RAKYAT

ENCIK ABU KHAIR BIN YAHYA
48 TAHUN

———————————

PENNYEWA BAZAR WAKAF RAKYAT
DI BANGI, SELANGOR

Mula berniaga di Bazar Wakaf Rakyat pada 2011 dan di antara
peniaga terawal yang mula berniaga di Bazar Wakaf Rakyat,

Masjid Hasanah, Bangi. Selangor.

Mendapat sambutan yang memberangsangkan memandangkan
Masjid Hasanah antara masjid yang aktif dengan aktiviti dakwah di

Bangi. Selangor.

Kadar sewa yang lebih rendah berbanding bangunan sewaan
komersil yang lain dengan kedudukan kedai yang amat strategik
sangat membantu keadaan ekonomi para usahawan yang tidak

Ve

menentu pada hari ini.

Encik Abu memulakan perniagaannya dengan menjual barangan
kelengkapan haji dan umrah seperti kain ihram, telekung. sejadah
dan barang kelengkapan diri semasa melaksanakan umrah dan
haji. Hasil daripada ketekunan dan kegigihannya, Encik Abu kini
telah berjaya mengeluarkan jenama pakaiannya sendiri seperti

kurta, jubah, baju melayu. baju kurung dan kopiah.

Seluruh Warga YWM mengucapkan terima kasih kepada para

A KASTH

pewakaf yang telah menyumbang Wakaf Tunai dan Dana CSR
Prihatin kepada YW M. Kami sentiasa mendoakan para pewakaf
diberi kesihatan yang baik. dimurahkan rezeki dan semoga harta

yang diwakafkan menjadi bekalan indah menuju akhirat.

Insya-Allah, setiap pewakafan anda akan disempurnakan

oleh YWM sebaik-baiknya.

‘ ‘ Alhamdulillah, terima kasih

pewakaf yang sumbang dana ke Projek
Wakaf Air. Syukurnya sekarang ni nak
air boleh bukak paip je. tak perlu dah

nak berulang untuk dapatkan air.

‘Dengan sumbangan komputer riba ni,
dapat bantu anak saya buat tugasan dan ulang
kaji pelajaran. Saya pun boleh manfaatkan

untuk jualan online saya. Terima kasih YWM

dan pewakaf yang menyumbang ke >

. Tabung Cakna Armalah ni.,’ ‘

TERMMA ;msm

Gom Waaf

Imbas Kod QR di bawah
untuk berwakaf!







YAYASAN WAQAF MALAYSIA
Aras 8, Blok D, Kompleks Islam Putrajaya
Jalan Tun Abdul Razak

Presint 3, 62100, Putrajaya

No. Tel:
03-8871 0800

No. WhatsApp:
019-200 7481

E-mel:
info@ywm.gov.my

Laman Web:
WWW.ywm.gov.my

@Yayasan Wagaf Malaysia




